
Dát artihkal guoradallá guládahtte nuppástallamav 
ja histåvrålasj traumajt ja gåktu dáha bájnni Vuona 
nuorra sámij miellavarresvuodav. Artihkkala 
vuodon li kvantitatijva diedo Mihá-guoradallamis, 
man gatjálvissjiebmáj vásstedin 16-31 jagák sáme. 
Válljimnáren lidjin 256 nuorra sáme, gejs ienemusá 
låhkin skåvlån jali allaskåvlån/universitehtan. 
Ienemusá dájs årrun stuoráp stáda jali bájke sijdan, 
mij åhpadusá hárráj le gasskamieren jali allagisán. 

Birrusij 7 10:s subtsasti nuppástallam li gåjt de 
akti iellemin. Gievramus frekvensav (35,8 %) buktá 
vásstádus, mij vuoset sáme nuora gulli nuppástalli 
“muhtem bále jahkáj”. Nuorra sáme subtsasti 
dájvvámusát nuppástalli vierregisá, sjiervesa ja 
sijddadajvasa diehti. Vargga divna sáme nuora 
ja nuorra ållessjattuga (87,15 %) li gullam gáttojt 
geŋga sáme álmmuga vuosstij. Juohkka nuppát 
lij juojddá dahkam nuppástimev hiejtedittjat. 
Ienemusá subtsastin nuppástallam bahojdij sijáv, 
massta tjielggá vierttip buktet hierediddje dåjmajt 
báredittjat dán juohkusa varresvuoda vidjurijt.  

Sáme nuora ja nuorra ållessjattuga vásstedin gålmå 
gatjálvissaj dáhpádusájs mihttitjit vassjeságajt 
värmádagán unneplåhkovierregijs/sámijs. Vásstádusá 
giehttu ienemusá littji gullam álbedimev värmádagán 
“muhtem bále jahkáj” jali “muhtem bále mánnuj”. 

Dán guoradallama båhtusa giehttu nuorra sáme 
mánulattjat ussjolittji histåvrålasj-aktisasj traumajt, 

majt dárojduhttem buvtij. Ienemus ájádusá lidjin gielav 
ja kultuvrav massemis, ällim ga vásstádusájn mahkka 
ájtsadahtte sieradusá sjierve hárráj. Båhtusa giehttu 
ájádusá histåvrålasj-aktisasj traumajs e navtik njuolgga 
njuorridittji nuorra sámijt. Huoman de båhtusa vuosedi 
nuorra sáme “vuorjját” jali “muhttijn” gulátji sierra gulojt 
ájádaládijn histåvrålasj-aktisasj traumájt. Jus állis 
subtsastin gulo ihtin vásstádussan dájda traumájda, 
de lidjin dáha dájvvámusát hådje, vádja ja moarre. 

Miellavarresvuoda vidjurij(vája, balo ja diertje) 
lågo giehttu näjtso álu vehik tjavgábut gulli divna 
gålmmå miellavarresvuohtamihto, mij le “muhtem 
märráj” vája symptåvmå ja “álkkes” balo ja diertje 
symptåvmå. Báhtjaj unnep gasskamihttolågo 
vuosedi “álkkes” vája symptåvmåjt ja “dábálasj” 
balo ja diertje symptåvmåjt. Dá båhtusa guorri 
Vuona almulasj nuorra álmmuga gávnadisájt. 

Åvdep guoradallam le duodastam vierrega diehti 
nuppástallat soajttá bahojdit goappátjagá rubmaha 
ja miela varresvuodav. Ållessjattuk sáme álmmuga 
guoradallama dagu aj rijkkagasskasasj åtsådime 
doarjju dáv tjanástagáv. Vierrega diehti nuppástallam 
ulmutja subtsasti ielvedahtte ienep miellavájvijs 
buohtastahte nuppástallamav váni gulák ulmutjijda. 
Mijá guoradallam tjadná guládahtte nuppástallamav 
miellavarresvuoda gasskamihttolågojda (vádjaj, 
balluj ja därttjáj) sáme nuorajn. Båhtusa vuosedi madi 
ienebut gullá nuppástallá, dadi tjavgábu li miellavájve. 

Tjoahken

3 Vuona nuorra sámij 
miellavarresvuohta, guládahtte 

ja äjgádij åhpadusás ja bálkás. Gatjálvisá iesj 
tjielggim vierrekvuodas. Hájn gatjálvisá iesj 
gullam nuppástallamis ja vasjes. De gatjálvisá 
histåvrålasj-aktisasj traumájs ja dáj njuorridam 
vásstádusájs. Gatjálvisá miellavarresvuoda 
vidjurij symptåvmåjs (vájas, balos ja diertjes). 
Maŋutjissaj guoradallama midja, makkár tjadnasin 
lulun nuppástallam ja miellavarresvuohta. 

Guoradalájma gatjálvissjiemájn värmádagá baktu. 
Gatjálvissjiemán lidjin juo gárves mihttimskåve, 
ja ienemus gatjálvisáj hábme lij moattemáhttelis, 
vaj nuora buojkulvissan giehttun, makta guorrasin 
váj ettjin juohkka sierra moalggemij jali galli lulun 
gullam vissa dáhpádusájs. Båhtusijt vuosedip 
frekvänssatjuoldadahkan, gievllediagrámman, 
sivllodiagrámman ja regresjåvnåv guorada. 

3.2.1 Mihá-guoradallam
Mihá-guoradallam le åtsådam, gåktu le viessot ja 
åtsådallat nuorra sábmen Vuonan. Guoradaládijn 
li giehtadallam sáme identitähttaj, nuppástallamij, 
histåvrålasj traumájda ja miellavarresvuohtaj 
tjadnasam hásstalusájt ja åtsådallamijt. Dán ulmmen 
le buojkodit mierkkidahtte vidjurijt, maha báredi jali 
nävrrodi nuorra sámij psykososiála varresvuodav. 

Dájt diedojt åtsådittjat lip adnám sehkavuogijt, maj 
gålmmå oajvveoase li: i) kvalitatijva láhkáj snivva 
ájnegis ulmutjijt ságájdahtijma, ii) huksobarggij ja 
mierrediddjij guovddelis juohkusijt ságájdahtijma 
ja iii) gatjálvissjiemáv ane guoradalájma. Dát 
guoradallam ávkki gatjálvissjiemájs oadtjum dáhtájt. 

Dáha li guoradallam: Regionalt kunnskapssenter for 
barn og unge, Nord – psykisk helse og barnevern (RKBU 
Nord) ved Det helsevitenskaplige fakultet ved UiT 
Norges Arktiske Universitetet säbrrálakkoj Psykologisk 
institutt (PSI) ved Det samfunnsvitenskapelige fakultet 
ved Universitetet i Oslo ja Mental Helse Ungdom.

3.2.2  Oassálasstijt viettjáldit
Diedojt tjåkkijma vuoratjisá 23. biejves 2020 
gitta sjnjiltja 1. bäjvváj 2021. Gatjálvissjiebmá 
lågådahtij julev-, oarjjel- ja nuorttasábmáj ja 
dárruj. Oassálasstijt viettjáldijma sáme nuoraj 
siebrijs: SUPU:a, Noerehij ja NSR-N:a aktijvuodaj ja 
värmádahkabielij baktu, maj duodden aj ávkkijma 
iehtjama aktijvuodajt (muohtabálloviettjáldagáv) 
ja diedojt guoradallamis hájedijma guoskavasj 
skåvlåj, sáme festiválaj ja medijáj baktu. 

Guoradallamij viettjáldatjájma oassálasstij 
koronapandemijjan, manen de ejma máhte manádit 
skåvlåjn ja bájkijn viettjáldimen, ja márjju danen 
vásstedij guoradallamij unnep prosänntalåhko 
gå luluj váni pandemijja dagi vásstedam. 

Sáme näjtso ja nissuna vuojnunagi ienebut li säbrram 

3.1 Álggo
Vuona sáme álmmuk subtsas nuppástimev, ja 
moadda guoradallam maŋemus guovtelåge jage 
nalluj giehttu gullunagi ienep nuppástallamis 
buohtastahte almulasj álmmugij (Johansen et al., 
2024). Sáme vierregav dájvvámusát bukti sámij 
nuppástime ja vasjodime oarren (Ibid.). Åvdep 
rijkkagasskasasj guoradallamis diehtep nuppástibme 
vierrega diehti tjadnas miela ja rubmaha nievrep 
varresvuohtaj (Paradies et al., 2015). Návti giehttu 
adjáj ållessjattuk sáme álmmuga guoradallam 
Vuonan (Hansen, 2015; Hansen, 2022; Hansen et al., 
2010; Hansen & Sørlie, 2012) ja Svierigin (La Parra-
Casado et al., 2023; San Sebastian et al., 2024). Sáme 
álmmukvarresvuohtadiedádusán (2024) snivviji: 
«histåvrålasj-aktisasj traumaj, vasjodime ja 
nuppástime ja dierredime ja råtjåstime buktám 
unneplåhkodierttje [soajttá] mielav vájvedit, adjáj 
iesjoajttemgássjelisvuodajn” (39. b.), ja lågådahttá aj 
dárojduhttempolitijkka le sáme álmmugis moaddásij 
buktám histåvrålasj traumájt ja diertjestahttá 
(Helse- og omsorgsdepartementet, 2024). 

Duohtavuoda ja såbadime kommisjåvnå 
guoradallam duodas sámijt li vierret giehtadallam ja 
dárojduhttám mälggadav. Moadda sáme subtsasti 
gullam littji nuppástimev ja sámevasjev. Giehttu 
bahás mielajs, gáttojs, diehtemahtesvuodas, 
stereotyjpajs ja nuppástimes. 766:s de 255 ájnegis 
giehto jali rabás tjåhkanimen buktám moalggema 
giehtadalli dávva (Zachariassen, 2024). Dáhta le 
guosskam goappátjagá ålmmåjda ja nissunijda 
(Sannhets- og forsoningskommisjonen, 2023). 
Návti guládahttá, gåktu dárojduhttema politijkka 
ja prosässa le gájkav sebrudagáv bájnnám. 
Dárojduhttempolitijka traumá aktan udnásj 
ga biejve stuorrasebrudagá bieles guládahtte 
nuppástimijn, bahás mielajn ja gáttojgum soajtti 
garrasit bájnnet (Helse- og omsorgsdepartementet, 
2024) nuorra sámij miellavarresvuodav ja iellema 
kvalitehtav. Duohtavuoda ja såbadime kommisjåvnnå 
buojkot dárojduhttempolitijkas li tjiegŋalis luotta 
báhtsám sáme álmmuga almulasj varresvuohtaj, 
miellavarresvuohtaj ja iellemvidjurijda (Sannhets- og 
forsoningskommisjonen, 2023). Guhkes ájgen soajtti 
niejddemis ja råtjåstimes båhtusa bájnnet moadda 
sáme buolva ja moatte lágásj mielalasj ja dåbdulasj 
vásstádusájt hásadit (Heyerdahl et al., 2004).

3.2 Ulmme ja vuohke
Dán låhkusa ulmmen le buktet ådå diedojt, makta 
nuorra sáme nuppástalli, ussjoli histåvrålasj traumájt 
ja gåktu dá vidjura bájnni miellavarresvuodav. Dán 
låhkusa ássjegatjálvis le: Gåktu bájnni guládahtte 
nuppástallam ja histåvrålasj traumá Vuona nuorra 
sámij miellavarresvuodav? Vuostak giehttárip 
válljimnáres muhtem sosiála álmmukdiedoj 
rievddijs, duola dagu ages, sjierves, årromsajes 

guoradallamij. Sáme báhtjaj ja ålmmåj unnes 
prosänntalåhko vásstedittjat dán gatjálvissjiebmáj 
soajttá tjadnasit moatte sivvaj. Márjju sáme báhtja 
ja ålmmå gulátjit garrasap stigmájt ságastattijn 
miellavarresvuodas. Dákkár ássjen soajtti ålmåjvuoda 
njuolgadusá lájddit sáme báhtjajt ja ålmmåjt 
ussjolittjat hessudagáv vuosedattijn jali miela 
gássjelisvuodajs giehtodijn lulun gienesvuodav 
bigodit. Danen márjju e báhtja ja ålmmå sidátji 
oassálasstet dájt tiemájt giehtadalle guoradallamijda. 

3.2.3 Etihkav dåhkkidahttet
Prosjevtav libá dåhkkidam REK  (Nr. 2019/387) 
ja SIKT (dåhkkidam nummarijn 971201), man 
aktijvuodan aj merustahtijma diehtosuodjetjuovvusijt 
(DPIA:jn). Dáhtájt tjoahkkijma ane Oslo 
universitehta ja Tjenester for Sensitive Data (TSD:a) 
Nettskjemav. Dáhtájt vuorkudip tjiegada ja dájda 
besatjit dárbaj guovtegerdak duodastusáv.

Oassálastátjit guoradallamij de hähttujin oassálasste 
diede guorrasit. Diededijma guoradallama ulmes, 
iesjmielak oassálasstemis ja máhttelisvuodas 
ihka goassa váni bahás tjuovvusahtá guodet 
guoradallamav. Ja de hájn snivva buojkodijma gájkka 
dáhtájt lulujma tjiegán giehtadallat ja namádibmen 
almodit. Muhtem njuorridahtte gatjálvisájt 
mujtedijn de tjielggijma oassálasstijda dáha lulun 
soajttet unugahttet jali bahojdit, manen siján luluj 
riektá dibddet dájt váni vásstedik. Guoradallama 
maŋŋela de diededijma oassálasstijda, gåsstå lulun 
sidádijn ádnot viehkev ja huvsov, adjáj giehtojma 
SÁNAG:is, Sáme nasjåvnålasj máhtudakdievnastus 
– psyhkalasj varresvuodasuoddjim ja gárevsälgga.

3.3 Válljimnáres
3.3.1 
Oassálasste lidjin 16:s gitta 31:a jagága, gasskamihtto 
le 22,4 jagák. Näjtso li gasskamihton 22,8 
jagága, báhtja gis 21,0 jagága. Sjiervvejuohko le 
tjuollot: 201 (70,5 %) näjtso ja 55 (19,3 %) báhtja. 
Tjoahkkáj li válljimnáren 256 nuorra sáme. 

Nuorajs ienemusá lidjin oahppe jali studenta (60,4 
%), ja ienemusá aj årrun stuorra stádan (34,1 %) jali 
bájken (30,7 %). Nuorra sámij äjgádijs de 59.25 % 
lidjin juogu válldum jali aktan årromin, ja ienemusájn 
le alep åhpadus ja gasskamiere jali valjes bálkká. 
Iednebu åhpadus lisj hálvva alep ja bálkká hálvva 
valjep áhtjebus. Válljimnáres ienemusá subtsastin 
heterofijla lidjin, ja birrusij avta ålos lidjin aktugattja 
dagu guojmástalle. Vuolep gievllediagrámma 
(Figuvrra 1) snivábut subtsas válljimnáres. 

Figuvrra 1: Válljimnáre dåbddomerka (N=256)

Dán guoradallamij oassálasstijs de ienemusá 
badjánin Råmså ja Finnmárko fylkan, ienemusá aj 
nammadin Kárásjjågå ja Guovddagäjno suohkanijt. 
Dájt lågojt gávnnap, vájku hálvva binnebut, aj 
oassálasstij subtsastattijn sijá dálásj årudam fylkajs. 
Jus vuodon låhkåp sáme giela háldadimguovlo 

13 suohkana sáme ieneplåhkoguovllon, de 
oassálasstijs vargga lahkke badjánij sáme 
ieneplåhkoguovlon (Hansen & Skaar, 2021).

Oassálasstijs ienemusá dálla årru dáro 
ieneplåhkoguovlon (birrusij gietjav låges) buohtastahte 
sáme ieneplåhkoguovlluj (birrusij akta gålmås). 
Jus vuodon li lågo suohkanijs, de oassálasstijs 
moattes årudi dálla ieme studänntastádajn 
dagu Råmsån, Roandemin ja Oslon. Dáhta 
guorrá guoradallamij oassálasstijs stuorra oasev 
viettjáldijma studentajs, gudi årudin stuoráp 
jali unnep stádan (Hansen & Skaar, 2021).

3.3.2 Vierrekvuohta
Vierrekvuohta guosská ulmutjij aktijvuohtaj jali 
ájádussaj gullut vissa juohkusij, massta álu javllap 
“vierrek”, gånnå li sierra dåbddomerka, buojkulvissan 
vissa kultuvrraárbe, viessom, árvo ja giella, ja mij le 
ietjá juohkusijs juoga sierra. Vierrekvuodav soajttá 
gássjel mihttit, manen tjuolldep subjektijva ja objektijva 
gájbbádusájt (Bhopal, 2014). Subjektijva gájbbádusá 
guosski nuorra sámij iesj tjuottjodam vierrekvuohtaj, 
massta álu javllap iesj gullam identitähtta. Dán 
guoradallamin lip gatjádallam vierrekvuohtaj gullumis 
ja dála buktep guokta gatjálvisá, maha li vierrekvuoda 
subjektijva gájbbádusá. Objektijva gájbbádusá gis 
lulun äjgádij jali ájttegij giella ja vierrekvuohta. Giella 
le sáme aktijvuoda gievras märkka, gå sámegielagijs 
ienemusá aj subtsasti sidja li sáme (Bals et al., 2011). 

Figuvrra 2 buojkot oassálasstij subtsastam 
vierrekvuodav (máhttin akti jali ienebut mierkkit 
dávva). Návti gatjádijma: “Muv vierrekvuohta 
le”. Iesj gullam vierrekvuoda gatjálvisáv tjadnap 
vierrekduogátjij jali árbbáj. 256:á oassálasste 
válljimnárre buvtij 443 vásstádusá dán gatjálvissaj. 
Dájvvámusá littji nuorttasáme (194), mavva lahka 
guorrá vuonak (155). Dán maŋŋela littji oarjjelsáme 
(36), guojna (23), iehtjáda (22) ja julevsáme (13). 
“Iehtjádav” tjuottjodiddje oassálasste subtsastin 
duodden littji duola dagu bihtámsáme ja merrasáme. 
Muhtem tjuottjodin vil littji goappátjagá nuortta- 
ja oarjjelsáme jali nuortta- ja julevsáme. 

Figuvrra 2: Vierrekvuohta (N=256)

Figuvrra 3 buojkot iesj tjuottjodam vierrekvuodav, 
gå oassálassten máhttin akti jali moaddi mierkkistit. 
Gatjádijma: “Mij la dådnå mielastit?”. Iesj gullam 
vierrekvuohta le gávnnasabmusin dåhkkidahttám 
vuohke vierregijt lågåtjit. Nuorra sáme oassálasstijs 
moattes li mierkkistam guokta jali ienep 
máhttelisvuoda, manen de ussjolittji aktijvuohta lisj 
moatte vierregij. Åvdep guoradallamis diehtep sáme 
nuora tjavgga tjadnasi goappátjagá sáme ja vuonak 
identitähttaj (Kvernmo, 2004), dagu dát guoradallam aj 
buojkot (Hansen & Skaar, 2021). Dáhta le miellagiddis 
ássjegatjálvis, mij luluj vuododit hájn vil guoradallamijt. 

Figuvrra 3: Iesj gullam vierrekvuohta (N=256)

Sáme nuorajs ja nuorra ållessjattugijs sámásti 
äjgádijstesa ja ájttegijstesa ienebut. Dát buolvaj 
sieradus giehttu nuora littji gielav älládimen ja sáme 
giella lisj åvddånimen (Hansen & Skaar, 2021).

3.3.3 Sáme nuoraj iesj gullam nuppástallam 
Mihttitjit sáme nuoraj gullam nuppástallamav de anijma duola dagu sámijda mijá hiebadam The 
Percieved Discrimination Scalev (Flores et al., 2008). Skåven 1:s (ij goassak) gitta 4:j (ajtu álu) de 
gatjádijma oassálasstijs, galli littji gullam ietjá lágásj nuppástallamav sámevuoda diehti. Dávva 
mihttijma 15:jn gatjálvisájn. Gatjálvisájt ja vásstádusájt vuosedip vuolep tjuoldadagán.

 (Tjuoldadahka 1. Nuorra sámij iesj gullam nuppástallam):  

Tjuoldadahka 1: Nuorra sámij iesj gullam nuppástallam (N=256)

Ij goassak
%  (n)

Muhttijn
%  (n)

Álu
%   (n)

Ajtu álu
%   (n)

Váni vásstedik
% (n)

Galli nuppe duvva bahojdi jali rievtesferdugahttán 
duv vuosstij dåmadi danen, gå la sábme? 22,3% (57) 64,8% (166) 7,4% (19) 2,7% (7) 2,7% (7)

Galli mielastis nuppástalá danen, gå la sábme? 32,8% (84) 53,1% (136) 8,6% (22) 2,3% (6) 3,1% (8)

Galli mielastit e nuppe duvva vieleda danen, gå la sábme? 34,4% (88) 48,4% (124) 10,5% (27) 3,5% (9) 3,1% (8)

Galli hähttu mielastit duodastit máhtudagájdat 
nuppijda danen, gå la sábme? 35,5% (91) 35,2% (90) 16,8% (43) 10,2% (26) 2,3 % (6)

Galli le rasissma doaresmuorra ielleminát? 34,4% (88) 48,8% (125) 10,9% (28) 3,5% (9) 2,3% (6)

Galli e nuppe mielastit dunji lijkku danen, gå la sábme? 47,7% (122) 46,5% (119) 2,3% (6) 1,2% (3) 2,3 % (6)

Galli la vuojnnám dujsta rádna 
bahojduvvi danen, gå li sáme? 24,2 % (62) 54,3% (139) 17,2% (44) 1,6% (4) 2,7% (7)

Galli ussjola duvva duosstu ienep 
doaresmuora danen, gå la sábme 37,1% (95) 37,9% (97) 18,8 (48) 3,1% (8) 3,1% (8)

Galli e mielastit nuppe duvva lágeda danen, gå la sábme? 58,6% (150) 31,6% (81) 6,3% (16) 0,8% (2) 2,7% (7)

Galli le dunji gássjel bargov oadtjot danen, gå la sábme? 86,7% (222) 6,3% (16) 2,7% (7) 0,4% (1) 3,9% (10)

Galli li mielastit nuppijn gátto duv sáme vierregis? 10,2% (26) 30,9% (79) 35,9% (92) 20,3 (52) 2,7% (7)

Galli nuppe mielastit gähttjali duvva ganugahttet 
vuorbástuvvamis danen, gå la sábme? 77,7% (199) 14,8% (38) 2,7% (7) 1,2% (3) 3,5% (9)

Galli i mielastit gulá duv ánssidam 
dåhkkidimev danen, gå la sábme? 66,4% (170) 24,2% (62) 3,1% (8) 2,7% (7) 3,5% (9)

Galli le dunji gássjel oadtjot duv sihtam 
bargov danen, gå la sábme? 89,9% (229) 5,5% (14) 0,4% (1) - 4,7% (12)

Galli li nuppe bahát vásstedam 
guládijn duvva sámástimen? 37,5% (96) 48,4% (124) 7,0% (18) 2,7% (7) 4,3% (11)

Lågådijn oassálasstij iesj gullam nuppástallamav 
danen, gå li sáme, de le gájka válljimnáre gasskamihtto 
1,7 (95% KI: 1,67-1,73), gå stuorámus máhttelis 
låhko le 4. Dát gasskamihtos oahppap oassálasste 
dábálattjat muhttijn gullin nuppástallin danen, gå 
lidjin sáme, dagu låhkåp Tjuoldadagás 1 buojkulvissan 
gatjálvissaj: Galli gulá nuppástalá danen, gå la sábme? 
, gånnå vásstedin 53,1 % (136 oassálasste) dávva 
gulli: “muhttijn”, gånnå lij gievramus frekvänssa. 
Lågenanvidát iesj gullam nuppástallama gatjálvisás 
gáktsáj de oassálasste vásstedi muhttijn gievramus 

frekvänssan. Guládahtte nuppástallama hárráj 
ällim sjiervijn mahkka moalgedahtte sieradusá. 
Ejma gávna sieradusájt, man ållo nuppástibme 
dáhpáduvvá, gå le sáhka ages jali årromsajes. 

Gatjádattijn, galli oassálasste ussjolin nuppijn lulun 
gátto sijá sáme vierrega vuosstij, de 20,3 % vásstedin 
“ajtu álu”, 35,9 % vásstedin “álu”, 30,9 % vásstedin 
“muhttijn”, ja 10,2 % gis vásstedin “ij goassak”. Dájs 
lågojs oahppap vargga divna (87,1 %) dán guoradallamij 
oassálasstám sáme nuorajs ja nuorra ållessjattugijs littji 
ussjolam nuppijn lulun gátto sijá sáme vierrega vuosstij. 

Gatjádattijn, galli oassálasste guláj nuppástaláj danen, 
gå lidjin sáme, de 53, % vásstedin “muhttijn”, 8,6 % 
vásstedin “álu” ja 2,3 % ajtu álu. Dá lågo tsuojggiji 
64 % sáme nuorajs ja nuorra ållessjattugijs gulátjit 
nuppástalli vierregisá diehti. Lågo vásstedi lågojt 
gatjálvissaj le gus rasissma sijá iellemin doaresmuorra. 

Akta gålmåt oassálasstes “muhttijn” ja “álu” ittjij gulá 
ánssidam dåhkkidimev danen, gå lij sábme. Moatte 
oassálasste mielas lidjin nuppe “muhttijn” ja “álu” 
sijáv bahojdam jali rievtesferdugahttán sijá vuosstij 
dåmadam danen, gå lidjin sáme (72,2 %), ja moattes 
lidjin vuojnnám rádna bahojduvvin danen, gå lidjin 
sáme (71,5 %). Akta nälljásis “muhttijn” ja “álu” guláj 
nuppe ettjin suvva lágeda danen, gå lij sábme. 

Oassálasstijs moattes aj vásstedin mielastisá hähttujin 
“muhttijn” ja “álu” duodastit máhtudagájdisá nuppijda 
danen, gå lidjin sáme (52 %), ja sijáv duosstun ienep 
doaresmuora danen, gå lidjin sáme (56,7 %).  

Birrusij akta guoktásis vásstedij “muhttijn” guláj 
nuppe ettjin suvva vieleda danen, gå lij sábme, 
ettjin sunji lijkku danen, gå lij sábme, ja adjáj nuppe 
bahát vásstedam guládijn suvva sámástimen. 

Akta vihttasis vásstedij “muhttijn”, “álu” jali “ajtu 
álu” gullin nuppe gähttjalin suvva ganugahttet 
vuorbástuvvamis danen, gå lij sábme. Dán buohta 
de gallegattjaj mielas lij gássjel bargov oadtjot 
sábmen ja sábmen ettjin besa sijá sihtam bargguj. 
Dán sivvan soajttá moadda dán guoradallama 
oassálasste lidjin studenta/oahppe, e ga åtsåtja 
bargov jali ga sebratja barggoiellemij. 

3.3.4 Iesj gullam nuppástallam 
– galli, manen ja gånnå 

Figuvrra 4 vuoset, galles oassálasstijs li gullam 
nuppástallin. Birrusij 7:v 10:s subtsasti nuppástallam 
li edesik akti iellemin. Gievramus frekvänssa (35,8 
%) lij máhttelis vásstádus, mij giehttu sáme nuora 
li gullam nuppástalli “muhtem bále jahkáj”. Dán 
gatjálvisá hárráj gávnajma näjtso vehik ienep 
nuppástallamis subtsasti gå báhtja, buojkulvissan 
39,7 % näjtsojs ja 33,3 % báhtjajs vásstedin 
gullam li nuppástallin “muhtem bále jahkáj”.

 Figuvrra 4. Iesj gullam nuppástallam (N=253)

Figuvrra 5: Nuppástallama sivá (N=253)

Figuvrra 5 vuoset, galles li giehttum ietjá lágásj 
sivájs li nuppástallam. Nuppástallama dájvvámus 
sivva lij vierrekvuohta, mavva guorrin sjiervve ja 
bájkke (bájkálasj aktijvuohta). Dá nuppástallama 
sivá li ieme, maha åvdebut li gávnadahttám 
ållessjattuk sámij hárráj Vuonan (Hansen, 2016). 
Dáhta vuoset sáme nuora ja nuorra ållessjattuga 
dájvvámusát gulli nuppástalli sámevuodasa diehti.   

Figuvrra 6: Gånnå nuppástallin (N=253)

Gatjádattijn, gånnå lulun nuppástallam, de sáme 
nuora vásstedin dájvvámus bájkke nuppástalátjit 
skåvlån/åhpadusán, mavva guorrin värmádahka, 
sijá diededimes ietjá bájkke, oajválattjajt iejvvidijn, 
berrahij lunna ja bájke sebrudagán (Figuvrra 6). 

Figuvrra 7: Guhtimusj nuppástij (N=253)

Figuvrra 7 vuoset, guhtimusj nuppástij, mavva 
oassálasste guláj. Sáme nuora ja nuorra ållessjattuga 
subtsastin dájvvámusát guojmmeoahppe/
studenta, amuga jali soames ietjá vierregis 
lidjin nuppástiddje, gejt lidjin gullam.

3.3.5 Nuppástime tjuovvusa 
Gatjádattijn ledjin gus nuora jali nuorra ållessjattuga 
juojddá dahkam nuppástimev hiejtedittjat, de 
vásstedam 50,6 % ledjin ja 49,9 % ällim. Guoradallamijs 
diehtep juojddá dahkat nuppástimev hiejtedittjat 
soajttá buktet suoddjijiddjev (resiliensav) 
varresvuodav nievret bájnne tjuovvusijda, majgum 
nuppástibme soajttá varresvuodav bájnnet. 

Figuvrra 8: Makta nuppástibme duvva bájnij? (N=199)

Gatjádattijn, makta nuppástibme sáme nuorajt 
ja nuorra ållessjattugijt bájnij. Vásstedin 15 % “ij 
åvvånis”, 37,4, % “vehik”, 29 % vásstedin “hálvva”, 
valla 18,7 % vásstedin “ålov”. Dát boados giehttu 
nuppástibme bájnij ienemus sáme nuorajt, ja 
danen le ájnas snivva åtsådit hierediddje dåjmajt, 
vaj dát juogos oadtju buoremus vidjurijt máhttelis 
buoremus álmmukvarresvuodav hásadittjat. 

3.3.6 Vassje värmádagán
Sáme nuorra sierra láhkáj giehttárin 
álbedime ja vassjeságaj gássjelisvuodajs 
värmádagán ja sosiála medijájn sáme 
álmmukvarresvuohtadiedádusá árvvalustjåhkanimijn 
(Helse- og omsorgsdepartementet, 2024, s. 10). 
Dán guoradallamin mihttijma vasjev värmádagán 
ane oasseskåvev The Online Victimization Scale 
for Adolesccentsis (Tynes, 2010). Dán oasseskåve 
namma le: Vicarious Online Racial Discrimination, 
ja mihtti värmádagán gullam värmádahkavasje 
moatte lágásj dimensjåvnåjt (gålmmå gatjálvisá). 
Oassálasste de vásstedin, galli maŋemus jagen li 
gullam gålmmå dáhpádusá värmádagán (buojkulvissan: 
“Nuppe värmádagán li suohtastallam muv vierrega 
ulmutjijs”) skåven 1:s (ij goassak) gitta &:j (bäjválattjat). 
Gatjálvisá ja vásstádusá lågådahtti vuolep 
tjuoldadagás (Tjuoldadahka 2. Vassje värmádagán):  

Sáme nuora ja nuorra ållessjattuga vásstedin 
gålmå dáhpádussaj, maha mihttijin vuojnnám 
värmádahkavasjev gasskaviermen. Gájka válljimnáre 
gasskamihtto lij 3,56 3,56 (95% KI: 3,48- 3,64). 
Sjiervev guoradastedijn de lij báhtjajn unnep 
gasskamihtto, 3,42 (N=51; 95% KI:3.21-3.62), ja 
näjtsojn li stuoráp gasskamihtto, 3,63 (N=194, 95% 
KI:3,55-3.72). Dájs gasskamihtojs oahppap ienemusá 
lidjin vuojnnám vasjev värmádagán “muhttijn 
jahkáj” jali “muhttijn mánnuj” (Tjuoldadahka 2). 

Sosiála medijá, moalgádagá ja värmádagá ietjá 
runástagá li bájke, gånnå sámij vuosstij le ållo 
värmádahkavassje ja nálsso. Nuorra sáme subtsastin 
vuonak nuorajs vuojnunagi ienep värmádahkavasjes 
ja vuosstemielak moalggemijs sosiála medijájn. 
Guoradaládijn 18-29 jagák nuorra sámijt de ienebu 
gå akta vihttasis javlli gullam li vasjev värmádagán 
(Hansen et al., 2016). Vuojnnet lisj oanep lávkke buvtátjit 
vasjev ja vuosstemielak moalggemijt sámij vuosstij 
sosiála medijájn ienni gå muohtulakkoj. Sámevassje 
ja vuosstemiella sámij vuosstij álu guládahttá gájka 
sáme álmmugij, ij ga jur ájnegis ulmutjij (Hansen & 
Skaar, 2021). Danen moadda nuorra sáme e desti 
sebra ságastalátjit, gå soajtti gullat vuosstemielak 
moalggemijt jali vuojnnet nuppe dákkárijt gulli. 
Ytringsfrihetskommisjonen tsuojggi sosiála medijá 
hásadit sáme hållamfriddjavuoda ájnas guovdov. Danen 
le dáhta demokratijja doaresmuorra ja sebrudagá 
doaresmuorra, gå moadda sáme gulli vasjev ja nálsov 
sosiála medijájn ja nádu säbrramis ságastalátjit sáme 
ássjijs (Kultur- og likestillingsdepartementet, 2023).  

3.3.7 Histåvrålasj-aktisasj traumá 
Histåvrålasj-aktisasj traumá giehtadalli miela ja 
rubmaha vahágijt, majt ájnegis ulmutja ja buolva 
gulli traumáhtalasj dáhpádusáj maŋŋela. Dá traumá 
li sierra danen, gå dáha li aktisattja ja tjoaggujiddje, 
manen e ájnegis dáhpádusás bátse, ájnat de gis 
moattet aktan tjuolmadam ja moadda buolva bájnne 
dáhpádusás (Helse- og omsorgsdepartementet, 2024, 
s. 35; Sannhets- og forsoningskommisjonen, 2023).

Tjuoldadahka 2: Vassje värmádagán (N=256)

Ij goassak

%  (n)

Akti

%  (n)

Muhttijn jahkáj

%   (n)

Muhttijn mánnuj

%   (n)

Muhttijn vahkkuj

%   (n)

Bäjválattjat

%   (n)

Váni vásstedik

% (n)

Värmádagán de li nuppe suohtastallam 
muv vierrega ulmutjijs

11,7%

(30)

6,3%

(16)

37,1%

(95)

25,0%

(64)

10,9%

(28)

5,1%

(13)

3,9%

(10)

Värmádagán de li nuppe gällásijt 
giehttum muv vierrega ulmutjijs

14,8%

(38)

8,6%

(22)

32,4%

(83)

22,7%

(58)

10.9%

(28)

6,6%

(17)

3,9%

(10)

Vuojnnám lav nuppe värmádagán 
li bahojdam jali vastet hållam 
ietjá ulmutjij vierregis 

7,0%

(18)

4,7%

(12)

14,8%

(38)

27,3%

(70)

25,0%

(64)

17,6%

(45)

3,5%

(9)

Sámij hárráj de dárojduhttempolitijka traumá, 
aktan bisso nuppástimijn, stereotyjpajgum 
ja stuorrasebrudagá vuosstemielajn, tjavgga 
bájnnám moatte sáme iellema kvalitehtav ja miela 
varresvuodav. Dárojduhttempolitijkas, mij lij almulasj 
politijkka sámijt mastadittjat ja gádodittjat sijás 
kultuvra ja giela sierravuodajt, li tjiegŋalis luotta 
báhtsám sáme álmmuga almulasj varresvuohtaj, 
miela buorrevedjuj ja viessomvidjurijda (Ibid).

105



Mihttitjit histåvrålasj-aktisasj traumájt de The 
Historical Loss Scale og The Historical Loss Associated 
Symptoms Scalev (Whitbeck, 2004) anijma. Skåven 1:s 
(iv goassak) gitta 6:j (moaddi bäjvváj) de oassálasste 
galggin merustit, man álu ájádalli aktse dáhpádusá 
(buojkulvissan; Massijma gielama, massijma 
vuojŋŋalasj iellemime jali berrahij aktijvuoda bäjsstanin 
internáhttaskåvlåjda). Dán maŋŋela subtsastin 

oassálasste, galli gullin 13 gullovásstádusá dájda 
histåvrålasj traumájda (buojkulvissan; Hehpanav 
dájt ássjijt ájádaládijn jali sidáv garvvet bájkijt jali 
ulmutjijt, maha muvva dájs ássjijs mujttádahtti) 
skåven 1:s (iv goassak) gitta 5:j (agev). Gatjálvisá 
ja vásstádusá lågådahtti vuolep tjuoldadagás 
(Tjuoldadahka 3. Histåvrålasj-aktisasj traumá):  

Gasskamihtto 3,01 (95% KI: 2,94-3,09) buojkot nuorra 
sáme mánulattjat ájádallin dárojduhttempolitijka 
buktám histåvrålasj-aktisasj traumájt. Dagu 
tjuoldadagás 3 lågådahttá, de ájádusá ietjas gielav 
ja kultuvrav massemis dájvvámusá, majt guorrin 
massin luondov ja adnoduobddágijdesa (dán buohta 
de 16 % (41 nuora) dibddin dáv gatjálvisáv váni 
vásstedik) ja ettjin desti ietjasa vieleda, gå oajválattja 
bahojdin. Ällim moalgedahtte sjiervvesieradusá. 

Mihttitjit bájnedin gus dá histåvrålasj-aktisasj 
traumá nuorra oassálasstijda gullovásstádusájt de 
galggin vásstedin, man álu gulli 13 gullovásstádusá 
dájda traumájda. Gatjálvisá ja vásstádusá 
lågådahtti vuolep tjuoldadagás (Tjuoldadahka 4. 
Gullovásstádusá histåvrålasj-aktisasj traumájda): 

Tjuoldadahka 3: Histåvrålasj-aktisasj traumá (N=256)

Iv 
goassak

%  (n)

Jahkásattja 
jali sierra bále

    %  (n)

Mánulattjat

%   (n)

Vahkulattjat

%   (n)

Bäjválattjat

%   (n)

Moaddi 
bäjvváj

   %   (n)

Váni 
vásstedik

% (n)

Massijma dajvajt/luondov/
adnoduobddágijdema 

4,3%

(11)

25,4%

(65)

23,0%

(59)

16,8%

(43)

7,8%

(20)

6,6%

(17)

16%

(41)

Massijma gielama
2,3%

(6)

16,8%

(43)

24,2%

(62)

21,5%

(55)

18,4%

(47)

12,9%

(33)

3,9%

(10)

Massijma vuojŋŋalasj iellemime 
14,5%

(37)

39,1%

(100)

19,5%

(50)

12,9%

(33)

5,5%

(14)

3,4

(11)

4,3

(11)

Berrahij aktijvuoda bäjsstanin 
internáhttaskåvlåjda 

13,7%

(35)

37,5%

(96)

23,4%

(60)

13,3%

(34)

3,9%

(10)

3,5%

(9)

4,7%

(12)

Berrahij sirádallin, gå oajválattja 
nákkujn ulmutjijt sirddin 

13,7%

(35)

40,6%

(104)

23,0%

(59)

10,2%

(26)

5,1%

(13)

2,1%

(5)

5,5%

(14)

Ep desti iehtjama vieleda, gå 
oajválattja mijáv bahojdin 

5,1%

(13)

23,4%

(60)

28,1%

(72)

22,7%

(58)

9,8%

(25)

7,0%

(18)

3,9%

(10)

Hiejtijma vierrekvuonagijda 
luohtedimes, gå såbadusájt dådjin 

18,0%

(46)

32,0%

(82)

21,5%

(55)

11,3%

(29)

7,8%

(20)

5,1%

(13)

4,3%

(11

9

Massijma kultuvrama
3,5%

(9)

19,9%

(51)

25,4%

(65)

21,5%

(55)

14,8%

(38)

10,2%

(26)

4,7%

(12)

Ilá ållo sáme li ilá árrat jábmám
22,3%

(57)

36,3%

(93)

18,8%

(48)

9,0%

(23)

3,9%

(10)

4,7%

(12)

5,1%

(13)

Båhtusa buojkodi histåvrålasj-aktisasj traumájt 
ájádallat ittjij njuolgga bájneda gullovásstádusájt 
nuorra sámijda. Gasskamihtos 2,43 (95% KI: 
2,38-2,48) oahppap nuorra sámijda “vuorjját” jali 
“muhttijn” idij jali ihtin gullovásstádus(á) ájádaládijn 
histåvrålasj-aktisasj traumájt. Jus állis subtsastin 
gullovásstádusá ihtin dájda traumájda, de lidjin 
hådje jali vádja («muhttijn» 38,7% (n=99) ja «álu» 
28,5% (n=73)) ja suhtto («muhttijn» 30,5% (n=78) ja 
«álu» 34,4% (n=88)) dábálamos gullovásstádusá.

Tjuoldadahka 4: Gullovásstádusá histåvrålasj-aktisasj traumájda (N=256)

Iv goassak

%  (n)

Vuorjját

%  (n)

Muhttijn

%   (n)

Álu

%   (n)

Agev

%   (n)

Váni 
vásstedik

% (n)

Hådjånav jali vádjagoadáv
6,6%

(15)

15,2%

(39)

38,7%

(99)

28,5%

(73)

7,4%

(19)

3,5%

(9)

Suhtav
3,9%

(10)

15,2%

(39)

30,5%

(78)

34,4%

(88)

12,5%

(32)

3,5%

(9)

Suorgganav jali balláv
21,9%

(56)

30,1%

(77)

25,0%

(64)

15,6%

(40)

3,5%

(9)

3,9%

(10)

Unugastáv årodijn vierrekvuonagij 
siegen dájt ássjijt ájádaládijn

32,8%

(84)

22,7%

(58)

25,8%

(66)

10,9%

(28)

3,5%

(9)

4,3

(11)

Hehpanav dájt ássjijt ájádaládijn
43,0%

(110)

26,6%

(68)

18,0%

(46)

7,0%

(18)

2,0%

(5)

3,5%

(9)

Iv nagá snivva barggat
25,4%

(65)

25,4%

(65)

31,6%

(81)

11,3%

(29)

2,0%

(5)

4,3%

(11)

Guláv, dagu luluv duobbánit jali sirra 
nuppijs dájt ássjijt ájádaládijn 

25,4%

(65)

25,0%

(64)

28,1%

(72)

11,7%

(30)

4,3%

(11)

5,5%

(14)

Iv bálli oadet
39,8%

(102)

25,8%

(66)

19,5%

(50)

7,8%

(20)

2,7%

(7)

4,3%

(11)

Moarádav
34,0%

(87)

22,7%

(58)

23,8%

(61)

11,3%

(29)

2,7%

(7)

5,5%

(14)

Ballagoadáv vierrekvuonagijs 
jali gáddalussjagoadáv sijáv 

41,0%

(105)

23,4%

(60)

21,9%

(56)

6,6%

(17)

2,3%

(6)

4,7%

(12)

Ussjolav ådåsis dáhpáduvvá 
30,5%

(78)

25,0%

(64)

26,6%

(68)

9,8%

(25)

3,9%

(10)

4,3%

(11)

Sidáv garvvet bájkijt jali ulmutjijt, maha 
muvva dájs ássjijs mujttádahtti

45,7%

(117)

23,8%

(61)

15,2%

(39)

7,4%

(19)

2,7%

(7)

5,1%

(13)

Unugastáv ietjá sámij lusi manádijn, 
gå baláv e jáhkitji nuoges sábme lav

35,2%

(90)

9,4%

(24)

15,6%

(40)

18,0%

(46)

18,0%

(46)

3,9%

(10)

3.3.8 Miela varresvuohta 
Mielav varresvuodav mihttijma Depression, Anxiety 
and Stress Scalejn (DASS-21) (Henry & Crawford, 
2005). Danna li 21 moalggema, majs gietjav mihttiji 
vájav (buojk. “Gássjel lij mielastim juonen ávvudit”), 
gietjav mihttiji balov (buojk. “Balliv, vájku ällim 
mahkka baldedahtte”), ja gietjav mihttiji diertjev 
(buojk. “Gássjel le mielastim oadjot”). Oassálasste 
merustallin skåvijn 0:s (ij åvvånis guoska) gitta 
3:j (guosská ajtu jali ienemusáv vahkos), galli 
maŋemus vahkon littji gullam dáhpádusájt. 

Figuvrra 9: Vája, balo ja diertje gasskamihto (N=232)

Figuvrra 9 vuoset näjtsoj ja báhtjaj vája, balo ja 
dietje gasskamihtojt. Madi stuoráp låhko, dadi 
ienep vája, balo ja diertje symptåvmå. Figuvras 
lågådahttá näjtsojn lidjin dájvvámusát hálvva stuoráp 
lågo gájkan gålmå miela varresvuoda mihton, ja 
gasskamihtojs oahppap siján lidjin “gasskamärráj” 
vája symptåvmå, “álkkes” balo ja diertje symptåvmå. 
Báhtjaj unnep gasskamihto bigodi “álkkes” vája 
symptåvmåjt ja “dábálasj” balo ja diertje symptåvmåjt. 
Dá åtsådallama gávnadahtti aj Vuona almulasj 
nuorra álmmugis (Ungdata 2024) (Bakken, 2024).

3.3.9 Nuppástime ja miela 
varresvuoda tjanástahka 

Vierrekvuoda diehti nuppástaládijn soajttá 
ulmutjis rubmaha ja miela varresvuohta bahát 
bájnnut, dávva vuoset åvdep guoradallam 
ållessjattuk sáme álmmugis (Hansen, 2011, 2022) 
ja tjoahkke rijkkagasskasasj guoradallamijs 
(Pascoe & Smart Richman, 2009). Vierrekvuoda 
diehti nuppástalle subtsasti nuppástalágahttájs 
ienep mielavájvijs (Hansen & Sørlie, 2012).  

Figuvrra 10: Miela varresvuohta ja iesj gullam nuppástallam 
(N=212)

Figuvrra 10 vuoset dán guoradallama sáme nuoraj 
guládahtte nuppástallama (mihttidahte The Percieved 
Discrimination Scalejn) ja miela varresvuoda (vája, 
balo ja diertje) gasskamihto tjanástagáv. Ájttsap 
guládahtte nuppástallama gasskamihto lassánattijn 
(skåven 1:s (ij goassak), 2 (muhttijn), 3 (álu) gitta 4:j 
(ajtu álu)) de lassáni adjáj oassálasstij vája, balo ja 
diertje gasskamihto (DASS-21). Buojkulvissan le “ij 
goassak” nuppástallamav gullamij miela varresvuoda 
(vája, balo ja diertje) gasskamihtto 27,19, mij tsuojggi 
siján li tjoahken “dábálasj” vája, balo ja diertje 
symptåvmå. “Muhttijn” nuppástallamav gullijn li 
tjoahken “álkkes” vája, balo ja diertje symptåvmå 
(37,88), “álu” nuppástallamav gullijn li tjoahken 
“muhtem märráj” vája, balo ja diertje symptåvmå 
(48,57), ja dán buohta “ajtu álu” nuppástallamav gullijs 
ájtsadahtti “alvos” vája, balo ja diertje symptåvmå.

Vájku gávnnap dán guoradallama sáme nuoraj 
guládahtte nuppástallamis ja miellavájvij (vája, 
balo ja diertje) stuoráp gasskamihtos juojddá 
tjanástagáv, de ep máhte tjuottjodit guládahtte 
nuppástallam buktá miellavájvijt, nappu tjuottjodit 
dánna le sivvatjanástahka. Valla rijkkagasskasasj 
guoradallam ja guhkesájggásasj åtsådime tsuojggiji 
tjanástahka gässá dán guovlluj (Paradies et al., 2015).

3.4 Gietjedittjat
Nuorra sámij nuppástallam almmus vilá 
sebrudagáv miehtáj bisso doaresmuorran, mij 
duostut moatten sierra sebrudahkaoasen. Dán 
guoradallama oassálasste subtsastin gullin 
tjavgámusát nuppástallin sámevuodasa diehti, 
sierra láhkáj skåvlån ja åhpadusoasen. Gullin aj 
nuppástallin värmádagán, oajválattjajt iejvvidijn, 
berrahij ja biere lunna ja bájkesa sebrudagán. 

Guoradallam vuosedij aj nuorra sáme mánulattjat 
ájádallin histåvrålasj-aktisasj traumájt, majt 
dárojduhttempolitijkka buvtij, sierra láhkáj giela ja 
kultuvra massemav. Vájku dájt traumájt ájádallat 
vuorjját njuorridij tjavggis gullovásstádusájda, de 
muhtema subtsastin gullin håjev, vájav jali suhtov. 

Åvdep guoradallam buojkot vierrekvuoda diehti 
nuppástallat soajttá bahát bájnnet rubmaha ja 
miela varresvuodav. Mijá guoradallam duodas 
korrelasjåvnåv sáme nuoraj guládahtte nuppástallama 
ja miellavájvij stuoráp lågoj gaskan, majt goappátjagá 
rijkkasasj ja rijkkagasskasasj åtsådime doarjju. 

Vuona sebrudahka viertti tjavgábut duostudahtjat 
nuppástimev ja vasjev sámij, sierra láhkáj sáme 
nuoraj, vuosstij. Buorre álmmukvarresvuodav ja 
buorre viessomvidjurijt sáme nuorajda tjårggidittjat 
de vuodon hähttu gáttojt, nuppástimev/rasismav ja 
vasjev värmádagán sámij vuosstij álmmugin gádodit. 
Ulmev guorre barggo duostotjit vuosstálasste 
mielajt ja dagojt le guovddelin báredittjat sáme 
nuoraj varresvuodav ja iellema kvalitehtav.

Oajvvadusá
• Tjavgábut duostudahtjat nuppástimev nuorra 

sámij vuosstij: Stáhta ja suohkana oajválattja 
lulun dahkagoahtet ienep dåjmajt hieredittjat 
ja hiejtedittjat nuorra sámijt nuppástallamis. 

• Dárbahip ienep diedojt, gåktu dárojduhttempolitijka 
traumá udnásj guládahtte nuppástallama, 
vuosstemiela ja stuorrasebrudagá 
gáttoj guoran bájnni nuorra sámij miela 
varresvuodav ja iellema kvalitehtav.

• Vierttip åvdedit doajmme ja dåbmaris dåjmajt 
sebrudagán binnedittjat ja hieredittjat 
nuorra sámijt nuppástallamis. 

• Ja de hájn dárbahip ienep diedojt ja 
guoradallamijt sáme mánájs ja nuorajs, sierra 
láhkáj, makta gulli nuppástalli, ja gåktu dahta 
bájnná sijá varresvuodav ja viessomvidjurijt. 

